საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს
მინისტრის პირველი მოადგილის თამარ გაბუნიას

მოხსენებითი ბარათი

ქალბატონო ეკატერინე,

როგორც მოგეხსენებათ,  კორონავირუსული ინფექციის (COVID-19) პანდემიის პირობებში განსაკუთრებული მნიშვნელობა ენიჭება ვაქცინაციას, როგორც  მართვადი ინფექციების პროფილაქტიკის ერთადერთ უნიკალურ საშუალებას.
აღსანიშნავია, რომ მართვადი ინფექციების დიდი ნაწილი (წითელა, ჰიბ-ი, პნევმოკოკი, ყივანახველა)  მსგავსად ახლი კორონავირუსისა, აზიანებს ადამიანის სასუნთქ სისტემას და შესაძლებელია გახდეს  პნევმონიების გამომწვევი მიზეზი. პნევმონიების განვითარების და ლეტალური გამოსავლის ყველაზე მაღალი რისკის ქვეშ არიან 5 წლამდე ასაკის, განსაკუთრებით კი ორ წლამდე ასაკის ბავშვები და ხანდაზმულები.
საყოველთაო ჯანდაცვის სახელმწიფო პროგრამის ფარგლებში 2017-2019 წლების სტატისტიკური მონაცემებით დაფიქსირებულია პნევმონიის 93 800-ზე მეტი შემთხვევა, მათ შორის 18-20% 5 წლამდე ასაკის ბავშვებში, ხოლო 38-40% 65 წელს ზემოთ ასაკის პირებში.
ზემოაღნიშნულის გათვალისწინებით, იმუნიზაციის ტექნიკურ ექსპერტთა საბჭოს  (NITAG) მიერ განხილულ იქნა, 65 წელს ზემოთ ასაკის პირებში პნევმოკოკური ინფექციის საწინააღმდეგო  ვაქცინაციის შემოღების საკითხი. 
აშშ დაავადებათა კონტროლისა და პრევენციის ცენტრების რეკომენდაციების მიხედვით, პნევმოკოკური ინფექციის საწინააღმდეგოდ გამოიყენება ორი სახის ვაქცინა, მათ შორის PCV13  ვაქცინა - 1 დოზა კეთდება 19 - 64 წწ რისკფაქტორების და სამედიცინო ჩვენებების გათვალისწინებით, ხოლო 65 წლის ზემოთ რეკომენდებულია 1 აცრის გაკეთება კლინიკური ჩვენებების მიხედვით; PPSV23   ვაქცინა - 1-2 დოზა კეთდება 19-64 წწ ასაკში  რისკფაქტორების და სამედიცინო ჩვენებების გათვალისწინებით, ხოლო 65 წლის ზემოთ რეკომენდებული 1 აცრის გაკეთება ასაკის, ვაქცინაციის სტატუსის და გადატანილი ინფექციის შესახებ ინფორმაციის ნაკლებობის შემთხვევაში.
ქვეყნების დიდი ნაწილი (ავსტრია, ბელგია კვიპროსი, დანია, გერმანია, ჩეხეთი, ფინეთი  შვედეთი და სხვა),  ასევე აშშ ატარებს რისკ ჯგუფების და უფროსი ასაკის მოსახლეობის ვაქცინაციას PCV13 და PPSV23 ვაქცინებით.  ვაქცინაციის ასაკი, ჯერადობა და ვაქცინის სახეობა დამოკიდებულია ჯანმრთელობის მდგომარეობაზე და სამედიცინო ჩვენებაზე. ზოგიერთი ქვეყნის კალენდარში უფროსი ასაკის მოსახლეობას აცრები უტარდებათ როგორ 13 ვალენტიანი, ასევე 23 ვალენტიანი ვაქცინით (ფინეთი აშშ იტალია ლატვია, ლუქსემბურგი, დანია); ზოგიერთ ქვეყანაში აცრები ტარდება მხოლოდ 13 ვალენტიანი ვაქცინით (ავსტრია ბელგია) ან მხოლოდ 23 ვალენტიანით (ირლანდია ისლანდია, გაერთიანებული სამეფო).
ვაქცინაცია უტარდებათ როგორც ჯანმრთელებს, ასევე პირებს, რომლებსაც აქვთ თანმხლები დაავადებები და იმყოფებიან ინვაზიური პნევმოკოკური ინფექციის განვითარების რისკის ქვეშ.  
იმუნიზაციის ექსპერტთა საბჭოს წევრების მიერ გამოთქმული მოსაზრებების შეჯერების შედეგად, მიზანშეწონილად ჩაითვალა პნევმოკოკური ვაქცინაციის ეტაპობრივად შემოღება. უპირატესად ქრონიკული დაავადებების მქონე პირებში.
კერძოდ, შემოთავაზებულია სამიზნე პოპულაციის ორი ვარიანტი: (1) 65 წლის და უფროსი ასაკის მოსახლეობა, რომელთაც აქვს 5 ძირითადი ქრონიკული დაავადება: ჰიპერტონული დაავადება, გულის იშემიური დაავადება, დიაბეტი, ფილტვის ქრონიკული ობსტრუქციული დაავადებები და ასთმა. 
ან,
(2) 65 წლის და უფროსი ასაკის მოსახლეობა, რომელთაც აქვს 4 ძირითადი ქრონიკული დაავადება: ჰიპერტენზია, გულის იშემიური დაავადება, დიაბეტი და ფილტვის ქრონიკული ობსტრუქციული დაავადებები. 
ვაქცინის სახეობად, უპირატესობა მიენიჭა PCV13, რომელიც შეიცავს 13 სეროტიპს და არის ჯანმოს მიერ პრეკვალიფიცირებული; 

ვაქცინის რაოდენობის გათვლები გაკეთდა 5% და 10%-იანი საჭიროების დაშვებით. 

	
	65+ სამიზნე პოპულაცია 
	ვაქცინაციის საჭიროება (5%)
	ვაქცინაციის საჭიროება (10%)

	ჰიპერტენზიული დაავადება
	110 649
	 5 532
	11 065

	გულის იშემიური დაავადება
	37 043
	1 852
	3 704 

	დიაბეტი
	36 589
	1 829
	3 659 

	ფქოდი
	7 306
	365
	730 

	ასთმა
	2 097
	105
	210 

	5 დაავადების ჯამური რაოდენობა
	193 684
	9 684
	19 368 

	4 დაავადების ჯამური რაოდენობა 
	191 587
	9 580
	19 160



ამ რაოდენობას შესაძლებელია დაემატოს თავშესაფრების (1 000-მდე) ბენეფიციარი. ვაქცინების ჯამურ რაოდენობას, 5%-ზე გაანგარიშებით, დაემატება 50 დოზა.
ზემოაღნიშნულის გათვალისწინებით, იმუნიზაციის ექსპერტთა ტექნიკური საბჭოს გადაწყვეტილებით, ვაქცინაციის დანერგვის პირველ წელს, მიზანშეწონილად ჩაითვალა, შესყიდულ იქნას  საერთო საჭიროების  5%, ანუ  9684 + 50 = 9740 დოზა.

რაც შეეხება, ღირებულებას, მოგახსენებთ, რომ საქართველოში აღნიშნული ვაქცინა გამოიყენება კომერციულ სექტორში და მისი შემოტანა ხორციელდება ინდივიდუალური საჭიროებებისთვის, სადაც ვაქცინის ღირებულება ფიქსირდება დახლოებით 200-260 ლარის ფარგლებში. აღნიშნულის გათვალისწინებით, მოცემული სამიზნე ჯგუფის ვაქცინირებისთვის საჭირო ვაქცინის სავარაუდო ბიუჯეტი შეადგენს დაახლოებით 1 948 000- 2 532 400 ლარს. 
დანართის სახით, დამატებით წარმოგიდგენთ იმუნიზაციის ტექნიკურ ექსპერტთა საბჭოს მიერ მომზადებულ დოკუმენტს 65 წელს ზემოთ პირების პნევმოკოკის საწინააღმდეგო ვაქცინაციასთან დაკავშირებით.

თქვენი თანხმობის შემთხვევაში, გთხოვთ, დაავალოთ შესაბამის სამსახურებს პროექტის განხორციელებისათვის შესაბამისი საბიუჯეტო რესურსის მოძიება და საჭირო ღონისძიებების გატარება.

პატივისცემით,

